
Kab mob ua npaws los ntshav yog dabtsi? 
Kab mob ua npaws los ntshav (VHF) yog cov mob uas tshwm sim los ntawm 
plaub hom kab mob no xwb muaj xws li: arenaviruses, filoviruses, bunyaviruses, 
thiab flaviviruses. Qee hom kab mob kuj ua rau mob tsis loj, hos qee hom kab 
mob muaj rab peev xwm ua rau mob loj txaus ntshais. VHF muaj xws li mob 
Ebola, Marburg, mob ua npaws Lassa, mob ua npaws Los Ntshav thiab lwm yam 
mob. VHF yeej tsis tshua nquag pom mob nyob rau hauv Tebchaws Meskas. 
 
Tus qauv mob zoo licas? 
Tus qauv mob zoo sib txawv uas yog nce raws li hom mob ntawm VHF, tabsis 
tus qauv mob xub xub mob uas nquag pom muaj xws li: ua npaws, nkees losyog 
sab, kiv tob haus, mob leeg nqaij, tsis muaj zog, thiab qaug zog. Cov neeg uas 
mob nkees heev yeej nquag pom muaj ntshav tawm rau ntawm daim tawv nqaij 
sab hauv, ntshav tawm mus rau sab hauv lub nrog cev lossis tawm los rau sab 
nraum lub cev. Thaum zoo li no lawm, tej zaum cov neeg mob kuj ceeb losyog 
tshee, ua rau cov hlab ntsha muaj teebmeem, mob tsis nco qab li lawm, mob 
tsaus muag losyog mob ntswj. Qhov kev ploj tuag ces nyob rau 10-90 feem pua 
thiab nce raws li hom kab mob ntawd seb tus mob cuam tshuam tsis zoo rau lub 
cev ntau npaum licas.  
 
Kab mob ua npaws los ntshav sib kis tau licas? 
Kev kis tus mob VHF yuav tsis zoo li ibyam, nws yuav yoog raws li hom kab mob 
ntawd. Cov neeg mob feem ntau kis tus mob VHF los ntawm cov nas tsuag muaj 
tus kab mob lossis kis los ntawm kab laum kiv tshooj losyog kab laug sab uas 
muaj tus kab mob, ces tus kab mob ntawd yuav kis mus rau cov yoov tshaj cum 
lossis cov dev mub losyog tuv, thaum nws tom tibneeg ces cia li kis tus kab mob 
rau tibneeg lawm. Txawm licas losxij, tus kab mob uas nyob ntawm cov nas 
tsuag yuav kis mus rau lwm tus tau, yog kis los ntawm nws cov zis lossis cov 
quav (xws li thaum cheb tej khoom vuab tsuab uas muaj zis lossis quav nrog). 
Qee tus mob VHF yuav kis los ntawm ib tug neeg rau ib tug neeg, uas yog sib 
chwv losyog pw uake nrog tus neeg muaj kab mob lossis chwv lawv cov zis 
losyog ntshav. 

Leej twg thiaj yuav kis tus kab mob ua npaws los ntshav tau? 
Txhua tus neeg muaj rab peev xwm kis tus kab mob VHF tau, txawm licas losxij, 
feem ntau yog cov neeg uas nyob nrog lossis mus saib tej thaj chaw uas muaj 
cov nas tsuag lossis kab laum kiv tshooj losyog kab laug sab muaj cov kab mob 
thiaj li yog pab yuav muaj feem kis tau. Cov kab mob no tshwm sim tasli nyob rau 
sab Tebchaws As-fab-li-kas (Africa) tabsis tej zaum nws kuj tshwm sim nyob rau 
lwm lub tebchaw thiab xws li: cov techaws nyob nrig koog tebchaws America Sab 
Qauv Teb thiab Qab Teb, sab tebchaws Yus Lauv (Europe) thiab sab Es Xias 
(Asia).   
 
Yuav tshuaj ntsuam xyuas tus kab mob licas?  
Kev tshuaj ntsuam xyuas tus kab mob VHF yog siv chav kuaj mob sim nrhiav 
xyuas tus kab mob nyob hauv cov ntshav, nyob ntawm cov dej hauv tus txha 
nqaj qaum thiab tej khoom ubno hauv lub cev. Qhov tshuaj ntsuam xyuas no tsis 
yog yuav niaj hnub kuaj thiab yog xav npaj tuaj kuaj sim ces yuav tsum teem caij 
uantej.  
 
Yuav kho tus kab mob ua npaws los ntshav licas? 
Yeej ib txwm tsis tau muaj tshuaj kho kom zoo lossis tsis tau muaj tshuaj cawm 
thiab kho kom ntxim. Muaj qee tus neeg mob uas yeej paub meej tias yog hom 
mob VHF twg lawm, kuj siv tshuaj tua kab mob kho ntxim thiab, tabsis yeej tsis 
paub meej tias lawv ntxim cov tshuaj ntawd npaum licas tiag.  
 
Koj puas yuav muaj rab peev xwm tiv thaiv tus kab mob ua npaws los 
ntshav licas? 
Muaj ib hom mob tob hau VHF uas yoov tshaj cum coj tus kab mob los kis rau 
(yellow fever) thiaj tseem tsis tau muaj hom tshuaj txhaj tiv thaiv xwb. Qhov zoo 
tshaj plaws ces yuav tsum zam kom tsis txhob kis tus mob VHF los ntawm cov 
nas tsuag thiab cov kab laum kiv tshooj losyog kab laug sab, uas muaj tus kab 
mob. Yog tias zam tsis dhau, es tus mob VHF tshwm sim lawm ces qhov yuav 
tsum mob siab ua yog tiv thaiv kom tsis txhob kis tus kab mob ntawm ib tug neeg 
mus rau ib tug neeg tau. Tej no yuav tsum ua raws li kev tswj tus kab mob sib kis 
xws li: ntxuav tes kom huv, looj lub roj hmab ntsej muag cuav kom raug, hnav 
cov tsho loj uas ntev ntev npog kom zoo thiab siv lub hnab looj tes. 

Koj muaj rab peev xwm nrhiav cov ntaub ntawv qhia txog cov kab mob no 
qhov twg ntxiv tau?  

 Qhov Chaw Lis Haujlwm Txog Kev Noj Qab Haus Huv Ib Cheeb Tsam 
Nyob Ze ntawm Koj 

 Tus xovtooj ntawm Qhov Chaw Lis Haujlwm Saib Xyuas Kev Noj Qab 
Haus Huv thiab Saib Xyuas Huab Cua Ib Puag Ncig, Kev Pab Cuam txog 
Kab Mob Tuag Aws Hauv Kansas yog (877) 427-7317 

 http://www.cdc.gov/health/default.htm 
 Koj tus kws kho mob, tus neeg saib xyuas mob, lossis qhov chaw lis 

haujlwm txog kev noj qab haus huv hauv ib cheeb tsam  
 
 


